Unión del Pueblo Navarro (UPN) talde parlamentarioari atxikitako foru parlamentari Juan Luis Sánchez de Muniáin jaunak galdera idatzia egin du (11-24/PES-00298), Taxiari buruzko Foru Legea taxi-lizentzien eskualdaezintasunari dagokionez aldatze aldera Arartekoak egindako gomendioari eta iradokizunari buruzkoa. Hona Nafarroako Gobernuko Lurralde Kohesiorako kontseilariak horri buruz jakinarazten duena:
Bai, Lurralde Kohesiorako Departamentuak badauzka txosten juridikoak.
Iruñerriko Mankomunitateak 2024ko martxoaren 25ean hartutako 142/2024 Ebazpenean, Nafarroako Gobernuko Garraioen eta Mugikortasun Jasangarriaren Zuzendaritza Nagusiari eskatu zitzaion azter zedin, foru lege hori aldatzeko prozeduran, zilegi ote den diskriminatzailea izan litekeelakoan, Iruñerriko Mankomunitatearen eremuan taxi-lizentzia batzuk ezin eskualdatzea.
Arauaren azterketa juridikoa egin da eta ez da inolako diskriminaziorik aurkitu, Arartekoari jakinarazi zaion bezala.
Iruñerriko Mankomunitateak Taxiari buruzko Legearen aldaketan txertatuak izan daitezen bidali dituen proposamenetan, ez du behin ere aipatzen xedapen gehigarri bakarraren aldaketarik egitea edo hori ezabatzea, non jasorik baitago eskualdaezintasuna.
Beraz, bere aldaketa-proposamenean ez denez mintzatu puntu horren aldaketaz, baina bai, ordea, legearen beste artikulu batzuez, Lurralde Kohesiorako Departamentuan ulertzen duguna da ez duela arazorik ikusten hori dagoen horrexetan uztearekin testu berrian.
Hori guztia jakinarazten dizut Nafarroako Parlamentuko Erregelamenduaren 215. artikuluan xedatutakoa betez, eta halaber ohartarazten dut ezen, datuak babesteko legedian ezarritakoarekin bat, Nafarroako Parlamentuko Erregelamenduaren 14. artikuluan jasotako xedeetarako soilik erabiltzen ahalko dela helarazi zaizun edukia, eta bete beharrekoa dela Datu pertsonalak babesteko eta eskubide digitalak bermatzeko abenduaren 5eko 3/2018 Lege Organikoan ezarritakoa.

